24 | MARILENGHE

www.ilfriuli.it

6 novembre 2015

ilFRIULI

Il VISEPENTE DI BASILIAN

Al torne il lunari
di pre Toni Beline

ar cure di Alida Pevere,

Manuela Quaglia e Cri-
stian Liberale al torne di
“Lunari di pre Toni Beline”
ancje pal 2016. Sul teme de
misericordie al met adun
pinsirs e riflessions di pre
Beline, mancjat tal Avril
dal 2007. La presentazion e
sara fate sabide ai 7 di No-
vembar aes 4 dopomisdi
a Visepente di Basilian in
glesie.
Il Lunari al e un progjet di
beneficence che al puarte
indevant la iniziative di pre
Toni di finanzia la costruzion
di pogs di aghe in Afriche: di
fat curadors e colaboradors
a son volontaris e lis ufiertis
cjapadis su a son dal dut de-
stinadis a cheste iniziative.

Il lunari si podara cjatalu in
glesie a Visepente, te edicule
“Curiosita” di Visepente, te
cartolarie “Cartoltecnica” a
Cjampfuarmit, tal bar-edicu-
le “Ognibene” di Basilian, tal
bar “Masino” a Mels di Co-
lorét di Montalban, tal “Mi-
nimarket da Lidia” di Maian
eintes glesiis di Vit e Clausét.

SCOLTADIS DI DRIUS

Vie il vin
Il miedi: “Tunin, mi
tocje cjoliti il vin”
Grazie dotor. Se /
no I'e masse disturp, une di
blanc e une di neri.

Un biel premi a

Raffacle %
Serafini =S

Il concors leterari San Simon al

¢ lat a Raffaele Serafini pe so

racuelte di contis che e met adun lidris e tradizions furlanis cun

ispirazions che a rivin dal Gjapon.

» DI CHRISTIAN ROMANINI

asstt tal 1975, al lavore
| \ | tant che insegnant di di-
rit e economie ator pes
scuelis superiors, tant che espert
di furlan ator pes mediis, tant che
sportelist di lenghe furlane ator
pes bibliotechis; cognosstit tal
web tant che ‘gelostellato; za ‘Cil
glacat’ di un timp e ‘Salvadeat’ di
cumo, al trafiche spes cu la nara-
tive curte, ma pai plui al e 1'Ostir
di Contecurte (www.facebook.
com/ostarieleterarie).

Raffaele Serafini di Sclaunic in
Comun di Listize (Ud) al & il vinci-
dor dal premi leterari di Codroip
‘San Simon 2015’ cun ‘Soreli jevat
a mont, racuelte di contis che e
met adun lidris e tradizion fur-

lanis cun ispirazions che a rivin
dal Gjapon. Serafini no dome al
a concuistat la jurie tecniche, ma
ancje il paré de jurie popolar che
pe prime volte chest an e je stade
clamade a esprimisi.

Prin di dut congratulazions! Cual isal
stat il prin pinsir cuant che tu as sin-
tatil to non?

“Ma... cjale, disin che lu ai sin-
tit dopo che a vevin pandit la
vitorie di une racuelte di contis,
e la sorprese no je rivade di bot
e sclop. Plui che altri il percors
al stat: ‘Ce figade, o ai ving(it San
Simon! Ce figade, cu lis contis! Ce
figade, contis di gjenar fantastic
cun tant di dissens! Insome...

1 Ostir

la sodisfazion e je ancje par vé
ving¢lit cuntun lavor che al e ad
implen significatif de mé direzion
e stil di scriture”

Ce ano in comun Friiil e Gjapon sul
plan de lenghe e de tradizion?

“Sul plan de lenghe, al e clar,
poc e nuie a nivel grafic e lingui-
stic, ma cuant che tu vas a volta i
haiku (forme poetiche gjaponese
componude dome di 3 viers, ndr)
dal talian al furlan al & maraveds
viodi che la metriche, in fat di si-
labis, imediatece e sfumaduris e
cjape di gntfla magjie poetiche di
ché gjaponese. Al par che il furlan
al vedi mantigniit chei colors e ché
espressivitat che la television e i
media a an robat al talian tai ultins
cincuante agns. Un valor di cjapa
cussience di lui. Sul plan de tra-
dizion, invezit, si cjatin une vore
di figuris che no son lontanis dai
nestris sbilfs e des nestris aganis,
jessint ché insome. Ae fin si sa, lis
lidris a son simpri lis poris dal om”.

Cemiit nassie cheste atenzion pal Gja-
pon?

“Cjale, jo o ai passion di ogni
mostri, fantasime e bestie miste-
riose, soredut cuant che a jentrin
tal folclor dai popui. Ma achi o ai
di dii gracie a Luca Filipuzzi, un
gno ami che par colpe mé al a
tacat parfin a studia il gjaponés e
che al e l'autor des piculis descri-
zions sul Gjapon. Si podeve sielzi
ancje cualchi altri cosmologjie,
ma ché niponiche e je la plui co-
gnossude e fantasiose, ancje se po
dopo, intindinsi... ae fin il libri al
cjacare dome di Fridil”

™ ilfriuli@ilfriuli.it

Euronews informa

20 mil euros de Provincie di Udin par cors di
matematiche intensive par jentra ae Universitat

Govetto, “Une buine iniziative par fronta il futiir percors academic”

a Provincie di Udin e met a disposizion 20

il euros par finanzia cors di matematiche

che a judin i students a jentra aes Facoltats di
Economie, Inzegnarie e Architeture, Siencis ma-
tematichis, Informatiche e multimedials de Uni-
versitat di Udin. Limpuart, insiemi ai criteris pal
bant indrecat a lis scuelis superiors, a son stats
fats bogns de Zonte provincial su propueste dal
assessors a la Istruzion Beppino Govetto. “La
Provincie di Udin, e rinove chest finanziament
cul fin di da une oportunitat in plui ai nestris
students par vé une rese plui alte in matemati-
che, ven a stai un bagai di cognossincis in plui,
propedeutic al futlir percors academic. Chescj
cors a vegnin fats di diviers agns, davuelts da

lis scuelis superior su la fonde di une con-

venzion cun I'Ateneu di Udin, par dissiplina

i programs e lis modalitats di realizazion des
ativitats didatichis formativis. Si trate di lezions
che a judin a miora lis za otimis cognossincis
dai nestris students che si metin in mostre tes
garis nazional e internazional di matematiche.
Risultats di buine prospetive pai nestris fruts
che a van incoragjats cun gnovis pussibilitats
par infuarti la 16r formazion. Lis ecelencis a van
sostignudis e sburtadis indevant e chescj cors
a rapresentin une oportunitat impuartante”. |
cors intensifs di matematiche a an come fin
chel di miora la preparazion di base dal stu-
dent par dai la pussibilitdt di frecuentd cun

vincia di Udine
@ﬁ%ﬂm’ie di Udin
profit i cors universitaris;

preparalu a fronta lis provis previodudis

de Universitat pe verifiche dai debits formatifs
in ingrés; sostigni prin de ore, za intant dal ultin

an des scuelis superidr, il test valit pal supe-
rament dal debit formatif par jentra tai cors di
lauree di caratar sientific e, indula che il bene-
fici si puedi meti in vore, jessi dispensats dal
paiament des tassis pal test di ingrés. Il bant al
blicat sul sit internet de Provincie (www.provin-
cia.udine.it): lis domandis a an di riva dongje al
Servizi istruzion e Universitat de Provincie den-
tri dai 23 di Novembar. Destinataris, duncje, lis
istituzions scolastichis statals secondariis di
secont grat logadis in provincie, che a saran
clamadis a meti in vore cors fats di docents
che a son dentri de plante organiche dal istitt,
lant dair dal program concuardat cui referents
de dissipline incargats des Facoltat dula che
si tegnin i cors. Insom dai cors, che a laran
indevant par 36 oris in dut, e sara metude in
calendari une prove scrite che si tignara intune
sede de Universitat: i students che a passaran
la prove a varan sfrancjat il debit formatif in
matematiche te pratiche di iscrizion.



